
 	O liberalismo converteuse na ideoloxía dominante en España, tras a morte de Fernando VII. Pero á hora de levar á práctica os seus principios políticos e económicos, existiron fortes diferenzas que causaron a súa división en varias tendencias, diferenciándose tres grandes familias políticas liberais: os moderados, os progresistas e os demócratas, estes últimos divididos  en monárquicos e republicanos.
Os moderados  representan un paso máis na escala do progreso, non conceden senón a medias o principio da soberanía nacional. Din que o rei ten o seu dereito  de ser soberano, dereito histórico  e de raza, pero o pobo tamén ten dereito a intervir  co rei na xestión dos públicos intereses; e conservando as institucións  do absolutismo,  líganas (...) coas novas, que deben satisfacer os desexos das clases acomodadas, e unha parte das medias.
Os progresistas parten do principio da soberanía nacional, que colocan sobre todos os outros; o rei, segundo eles, é porque a nación quere que o sexa, e non porque o herdara  dos seus devanceiros  (...). O segredo da ruína desta fracción política cantas veces subiu ao poder, está en ter conservado as ins- titucións que podían servir de instrumentos aos reis, para librarse deles (...).
Hai unha fracción demócrata que cre posible a amalgama da monarquía e dos principios democráticos, da liberdade individual e da soberanía nacional.
Segue a esta a fracción republicana propiamente dita (...). Como réxime político quere (...) en lugar do rei un consello ou xunta federal composta, como na Suíza, por un ou máis membros por cada provincia ou Estado. En lugar  de dúas cámaras, unha  soa. Para o censo electoral, o sufraxio universal para toda clase de eleccións (...). Os seus elementos  máis activos pertencen ás profesións liberais, aos traballadores e artesáns en xeral e a unha parte cada día máis considerable da clase media.
Fernando GARRIDO. Historia do último Borbón. 1869 [castelán]

Los alardes de fuerza que se han hecho, y que se están haciendo; esas precauciones militares, que son tan grandes como si hubiera una revolucion, ¿no son una alarma, no son una escitacion?
Son tres dias los que llevamos de alarma; son tres dias los que llevamos de precauciones militares, y todo ¿por qué? Porque el Gobierno se ha asustado de una manifestación de los estudiantes, y en vez de haber procurado destruirla por medio de la autoridad municipal, que de seguro lo hubiera conseguido, ha empleado más recursos que para vencer una gran rebelion…
¿Quién es aquí el perturbador?
Siempre que manda Narváez suceden cosas semejantes; pero nunca hemos visto cosa igual á la que estos dias está sucediendo.
¡La caballería, la infantería y la artillería en campaña, porque los estudiantes han silbado al rector!
                             Relato de Noite de San Daniel. La Iberia. 11 de abril de 1865

“... A situación do país, mala, malísima. O crédito polo chan. A riqueza rústica e urbana, diminuíndo prodixiosamente. Os negocios, perdidos, e non sei quen se salvará deste conflito. Eu fago prodixios por salvar “ A Peninsular”, pero asegúroche, querido Xoán, que nin como nin durmo. Ninguén paga porque ninguén ten para pagar. Se vendes, ninguén merca, nin sequera cando deixas a cousa polo cincuenta por cento do seu custo. España chegou a unha grande decadencia, e eu, como bo español, desexaría que houbese medios hábiles de erguer o prestixio e a dignidade deste pobo, que merece mellor sorte. Ó non haber grande abnegación, grande desinterese, grande patriotismo en todos os progresistas e demócratas, podemos dicir que contribuímos todos á aniquilación de España”.
" MADOZ, P. Carta a D. Xoan Prim, 12 de xaneiro de 1867

A partir de 1866, a crecente oposición ao Goberno e o desprestixio de Sabela II propiciou a unión de forzas políticas progresistas, demócratas, unionistas e moderados descontentos, para conseguir un acordo e derrocar a raíña.
Despois dunha breve discusión acordouse por unanimidade o seguinte:
1. Que o obxecto e bandeira da revolución en España é a caída dos Borbóns.
2. Que sendo para os demócratas un principio esencial do seu dogma político o sufraxio universal e admitindo os progresistas o dereito moderno constituínte do plebiscito, a base da intelixencia dos dous partidos fora que por un plebiscito (...) ou por unhas Cortes Constituíntes elixidas polo sufraxio universal, se decidiría a forma  de goberno  que se había de establecer en España, e sendo a monarquía, a dinastía que debía substituír á actual (...). Que se recoñecía  como  xefe e director militar do movemento ao xeneral Prim.

Pacto de Bruxelas. 1867


As forzas militares mandadas por Prim, Serrano e Topete pronúncianse en Cádiz en setembro de 1868, publicando o seguinte manifesto:
Españois: A cidade de Cádiz posta en armas, con toda a súa provincia, coa Armada ancorada no seu porto (...), declara solemnemente que nega a súa obediencia ao goberno de Madrid (...) resolta a non depoñer as armas ata que a nación recobre a súa soberanía, manifeste a súa vontade e se cumpra (...).
Aldraxada a lei fundamental (...), corrompido o sufraxio pola ameaza e o suborno (...), morto o municipio, pasto a Administración e a Facenda da inmoralidade (...), tiranizado o ensino, muda a prensa (...). Tal é a España de hoxe (...). Queremos que un goberno provisional que represente todas as forzas vivas do país asegure a orde, en tanto que o sufraxio universal bota os cementos da nosa rexeneración social e política.
Contamos para realizar o noso inquebrantable propósito co concurso de todos os liberais (...), das clases acomodadas (...), cos ardentes partidarios das liberdades individuais (...), co pobo todo e coa aprobación, en fin, da Europa enteira (...). Acudide ás armas, non co impulso do rancor, sempre funesto; non coa furia da ira, sempre débil, senón coa solemne e poderosa serenidade con que a xustiza empuña a súa espada.
Viva España con honra!

DUQUE  DE LA TORRE [Serrano], Xoán PRIM, Domingo DULCE, Francisco SERRANO BEDOYA, Ramón NOUVILAS, Rafael PRIMO DE RIVERA, Antonio CABALLERO DE RODAS, Xoán TOPETE. Manifesto. 19-9-1868 [castelán]

O 19 de setembro de 1868, a Xunta Superior Revolucionaria dá a coñecer a seguinte proclama:
“A Xunta Superior Revolucionaria, fiel á súa elevada orixe, fai a seguinte declaración de dereitos: Sufraxio universal. Liberdade de cultos. Liberdade de ensinanza. Liberdade de reunión e asociación pacíficas. Liberdade de imprenta (…). Descentralización administrativa que devolva a autoridade aos concellos e ás provincias. Xuízo de xurados en materia criminal (…). Inmobilidade xudicial

O 27 de setembro de 1868, a Xunta de Goberno de Málaga súmase con esta proclama á revolución coñecida como Gloriosa:

“Aspiramos á liberdade de conciencia (...)- Imos, poís, establecer a liberdade de cultos. Aspiramos á liberdade de sufraxio (...), proclamamos o sufraxio universal.
Aspiramos á liberdade da razón, e queremos o ensino libre, e que o pensamento escrito circule sen traba. Aspiramos, en fin, á liberdade económica e de asociación (...).
Queremos Cortes Constituíntes, expresión fiel da soberanía da Nación, para que promulguen unha Constitución (...).
Cidadáns: ¡Viva a liberdade! ¡Viva a soberanía nacional! ¡Abaixo os Borbóns!”.

[bookmark: _GoBack]En 1868, as forzas opositoras levaron a cabo un pronunciamento, seguido dunha revolución, que expulsou a Sabela II de España. Os revolucionarios tomaron unha serie de medidas políticas e económicas, que supoñían o inicio dun réxime liberal democrático. Unha delas foi a imposición da peseta como nova unidade monetaria. O triunfo da revolución iniciada no glorioso alzamento de Cádiz fai indispensable unha medida de grandísima importancia: a cuñaxe da moeda. 
A moeda de cada época serviu sempre para marcar os diferentes períodos da civilización dun pobo, presentando nas súas formas e lemas o principio fundamental da Constitución e modo de ser da soberanía, e non habendo hoxe en España máis poder que a nación, nin outra orixe de autoridade que a vontade nacional, a moeda só debe ofrecer á vista da figura da patria, e o escudo das armas de España, que simbolizan a nosa gloriosa historia ata o momento de constituírse a unidade política baixo os Reis Católicos; borrando para sempre dese escudo as lises borbónicas e calquera outro signo ou emblema de carácter patrimonial ou de persoa determinada (…). Por todas estas consideracións, (…) como ministro de Facenda, veño en decretar o seguinte: 
Art.1. En todos os dominios españois a unidade monetaria será a peseta, moeda efectiva equivalente a 100 céntimos. 
Art.6. Todas as moedas cuxo tamaño o permita, ostentarán unha figura que represente a España, coas armas e atributos propios da soberanía nacional, e levarán expresados o seu valor, peso, lei e ano da fabricación. 
Decreto Lei. 19-10-1868 [castelán].-

Constitución de 1869:
“A Nación Española, e no seu nome as Cortes Constituíntes, elixidas por sufraxio universal, desexando afianzar a xustiza, a liberdade e a seguridade, e prover ao ben de cantos vivan en España, decretan e sancionan a seguirte Constitución (...)
Art.2. Ningún español nin estranxeiro poderá ser detido nin preso senón por causa de delito.
Art. 3. Todo detido será posto en liberdade ou entregado á autoridade xudicial dentro das vinte e catro horas seguintes ao acto da detención.
Toda detención se deixará sen efecto ou se levará a prisión dentro das setenta e dúas horas desde que foi entregado o detido ao Xuíz competente(...)
Art.7. En ningún caso poderá deterse nin abrirse pola autoridade gobernativa a correspondencia confiada ao correo, nin tampouco deterse a telegráfica. (...)
Art.13. Ninguén poderá ser privado temporal ou perpetuamente dos seus bens e dereitos, nin turbado na posesión deles, senón en virtude de sentenza xudicial.
rt.15. Ninguén está obrigado a pagar contribución que non fose votada en Cortes, ou polas corporacións populares legalmente autorizadas para impoñela.
Art.16. Ningún español que se encontre en pleno goce dos seus dereitos civís poderá ser privado do dereito de votar nas eleccións de senadores, deputados a Cortes, deputados provinciais e concelleiros.
Art. 17. Tampouco pode ser privado ningún español: do dereito de emitir libremente as súas ideas e opinións, xa de palabra, xa por escrito (...). Do dereito de reunirse pacificamente. Do dereito de asociarse para tódolos fíns da vida humana que non sexan contrarios á moral pública (...).
Art.21. A nación obrígase a manter o culto e aos ministros da relixión católica. O exercicio público ou privado de calquera outro culto queda garantido (...) sen máis limitacións que as regras universais da moral e do dereito
Art. 32. A soberanía reside esencialmente na nación, da cal emanan tódolos poderes. 
Art. 33. A forma de goberno da Nación Española é a Monarquía.
Art. 34. A potestade de facer as leis reside nas Cortes. O Rei sanciona e promulga as leis. 
Art. 35. O poder executivo reside no Rei, que o exerce por medio dos ministros.
Art 36. Os tribunais exercen o poder xudicial”,
Art.38. As Cortes están formadas por dous corpos colexisladores: Senado e Congreso. (...) 
Art. 60. Os senadores elixiranse por provincias (...)
Art. 65. O Congreso compoñerase dun Deputado polo menos por cada 40.000 almas de poboación, elixido conforme á lei electoral.
Art. 66. Para ser elixido Deputado requírese ser español, maior de idade e gozar d todos os dereitos civís (...)
Art.68. O rei nomea e separa libremente os ministros.
DISPOSICIÓNS TRANSITORIAS
Art. 1. A lei que en virtude desta Constitución se faga para elixir a persoa do Rei e para resolver as cuestións a que esta elección der lugar formará parte da Constitución (...).

Abdicación de Amadeo I (11 de febreiro de 1873):

“Dous anos longos hai que cingo a coroa de España, e a España vive en constante loita, vendo cada día máis distante a era de paz que tanto desexo (...). Todos invocan o doce nome da patria, todos pelexan e axítanse polo seu ben; e entre o fragor do combate, entre o confuso, atronador e contraditorio clamor dos partidos, entre tantas e tan opostas manifestacións da opinión pública, é imposible afirmar cal é a verdadeira, e máis imposible aínda atopar o remedio para tamaños males. Busqueino dentro da lei ansiosamente e non o atopei. Fóra da lei non ha búscalo quen prometeu observala (...).
Estas son, señores deputados, as razóns que me moven a devolver á nación, e no seu nome a vosoutros, a Coroa que me ofreceu o voto nacional (-..)”.






PROPOSTA DE COMPOSICIÓN
A composición debe desenvolver o tema da Revolución Gloriosa e a Constitución de 1869 e atender ós seguintes aspectos: causas deste proceso revolucionario, así como ao seu desenvolvemento posterior (alianzas políticas, programa revolucionario...), ata chegar á formación dun Goberno Provisional e ás medidas levadas a cabo por este, facendo fincapé na constitución de 1869 e nas súas características.  Pode facerse unha referencia breve á monarquía de Amadeo de Saboia.

Doc. 1.
“... A situación do país, mala, malísima. O crédito polo chan. A riqueza rústica e urbana, diminuíndo prodixiosamente. Os negocios, perdidos, e non sei quen se salvará deste conflito. Eu fago prodixios por salvar “ A Peninsular”, pero asegúroche, querido Xoán, que nin como nin durmo. Ninguén paga porque ninguén ten para pagar. Se vendes, ninguén merca, nin sequera cando deixas a cousa polo cincuenta por cento do seu custo. España chegou a unha grande decadencia, e eu, como bo español, desexaría que houbese medios hábiles de erguer o prestixio e a dignidade deste pobo, que merece mellor sorte. Ó non haber grande abnegación, grande desinterese, grande patriotismo en todos os progresistas e demócratas, podemos dicir que contribuímos todos á aniquilación de España”.
" MADOZ, P. Carta a D. Xoan Prim, 12 de xaneiro de 1867

Doc. 2
O 27 de setembro de 1868, a Xunta de Goberno de Málaga súmase con esta proclama á revolución coñecida como Gloriosa:

“Aspiramos á liberdade de conciencia (...)- Imos, poís, establecer a liberdade de cultos. Aspiramos á liberdade de sufraxio (...), proclamamos o sufraxio universal.
Aspiramos á liberdade da razón, e queremos o ensino libre, e que o pensamento escrito circule sen traba. Aspiramos, en fin, á liberdade económica e de asociación (...).
Queremos Cortes Constituíntes, expresión fiel da soberanía da Nación, para que promulguen unha Constitución (...).
Cidadáns: ¡Viva a liberdade! ¡Viva a soberanía nacional! ¡Abaixo os Borbóns!”.

Doc. 3. 
Constitución de 1869.
Art. 32. A soberanía reside esencialmente na nación, da cal emanan tódolos poderes. 
Art. 33. A forma de goberno da Nación Española é a Monarquía.
Art. 34. A potestade de facer as leis reside nas Cortes. O Rei sanciona e promulga as leis. 
Art. 35. O poder executivo reside no Rei, que o exerce por medio dos ministros.
Art 36. Os tribunais exercen o poder xudicial”,
Art.38. As Cortes están formadas por dous corpos colexisladores: Senado e Congreso. (...) 
Art. 60. Os senadores elixiranse por provincias (...)
DISPOSICIÓNS TRANSITORIAS
Art. 1. A lei que en virtude desta Constitución se faga para elixir a persoa do Rei e para resolver as cuestións a que esta elección der lugar formará parte da Constitución (...).


